
 
ԱՄՓՈՓԱԹԵՐԹ
«Եղանակի տեսության և օդերևութաբանության ծառայությունների ոլորտում վարչական համագործակցության մասին» համաձայնագրի նախագծի (Նախագիծ)
       
	1. Արտաքին գործերի նախարարություն
	20.12.2023թ.

	
	№ 1111/65932

	Ներկայումս ԵԱՏՄ շրջանակներում մշակվում են մի շարք այլ համաձայնագրեր՝ տարբեր բնագավառներում վարչական համագործակցություն իրականացնելու մասին: Նշված համաձայնագրերի նախագծերում զետեղված «ուժի մեջ մտնելու դրույթներ»-ը միմյանցից տարբերվում են և ունեն լրամշակման և միատեսակության ապահովման անհրաժեշտություն:
Նշյալ հարցը բազմիցս քննարկվել է ԵՏՀ հարթակում, մասնավորապես՝ 2023թ. հոկտեմբերի 30-ին կայացել է «Եվրասիական տնտեսական միության շրջանակներում ճանապարհորդական բյուրոների և զբոսաշրջային գործակալությունների ծառայությունների (զբոսաշրջային օպերատորների և զբոսաշրջային գործակալների ծառայությունների) ոլորտում վարչական համագործակցության մասին» համաձայնագրի նախագծի (այսուհետ՝ Նախագիծ) քննարկումը (արձանագրությունը կցվում է), որի ժամանակ կողմերը փոխհամաձայնեցրել են «ուժի մեջ մտնելու դրույթ»-ի հետևյալ ձևակերպումը.
«Настоящее Соглашение вступает в силу с даты получения депозитарием по дипломатическим каналам последнего письменного уведомления о выполнении (либо об отсутствии необходимости проведения) внутригосударственных процедур, необходимых для вступления настоящего Соглашения в силу.»:
2023թ. դեկտեմբերի 13-ին կայացել է ևս մեկ խորհրդակցություն (արձանագրությունը կցվում է), որի շրջանակներում բելառուսական կողմն առաջարկել է Նախագծի «ուժի մեջ մտնելու դրույթ»-ը ձևակերպել հետևյալ բովանդակությամբ.
«Настоящее Соглашение вступает в силу с даты получения депозитарием по дипломатическим каналам последнего письменного уведомления о выполнении внутригосударственных процедур, необходимых для вступления настоящего Соглашения в силу.»:
Հայաստանյան կողմը հայտնել է, որ քննարկվող երկու տարբերակներն էլ ընդունելի են:
 Վերոհիշյալ խորհրդակցության արդյունքներով կողմերն ընդգծել են խնդրո առարկա հանդիսացող դրույթի առնչությամբ վերջնական կոնսենսուս ձևավորելու, ինչպես նաև փոխհամաձայնեցված ձևակերպումը ԵԱՏՄ շրջանակներում մշակվող բոլոր «վարչական համագործակցության մասին» համաձայնագրերում արտացոլելու կարևորությունը:
 Հաշվի առնելով վերոգրյալն՝ առաջարկում ենք «Եղանակի կանխատեսման և օդերևութաբանության ծառայությունների ոլորտում վարչական համագործակցության մասին» համաձայնագրի նախագծի ներկայիս խմբագրության մեջ զետեղված «ուժի մեջ մտնելու դրույթ»-ը (11-րդ հոդվածի 1-ին կետ) ևս համապատասխանեցնել հետագա քննարկումների արդյունքներով փոխհամաձայնեցվելիք տարբերակին՝ ապահովելով ԵԱՏՄ պայմանգրերի միանմանությունը:
	Ընդունվել է։ Նախագծում ուժի մեջ մտնելու դրույթը խմբագրվել է համաձայն առաջարկության 1-ին տարբերակի։


	2. Արդարադատության նախարարություն
	11.12.2023թ.

	
	№ /14.2.3/52138

	Նախագծի վերաբերյալ դիտողություններ և առաջարկություններ առկա չեն։ 
Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Նախագծով նախատեսվում է կողմերի (պետական իրավասու մարմինների) միջև անձնական տվյալների փոխանակում, ուստի Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն։

 

	2.1 Արդարադատության նախարարություն Անձնական տվյալների պաշտպանության գործակալության
	

	
	

	Համաձայնագրի 4-րդ և 5-րդ հոդվածները նախատեսում են Համաձայնագրի կողմերի միջև միասնական շուկայի մասնակիցների վերաբերյալ տեղեկությունների փոխանակում։ Համաձայնագրի 3-րդ հոդվածի համաձայն՝ օդերևութաբանական ծառայությունների միասնական շուկայի մասնակից կարող է հանդես գալ նաև անհատ ձեռնարկատերը, հետևաբար Համաձայնագիրը նախատեսում է կողմերի (պետական իրավասու մարմիններ) միջև անձնական տվյալների փոխանակում։
Ելնելով վերոգրյալից և հիմք ընդունելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասի սահմանված պահանջը, այն է՝ ՀՀ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում, Համաձայնագիրը պետք է վավերացվի։
Տեխնիկական նկատառում՝ կապված Համաձայնագրի հայերեն տեքստի հետ․
Համաձայնագրում օգրագործվում է «տեղեկատվություն»
եզրույթը, այնինչ առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին (տե՛ս «Տեղեկատվության ազատության մասին» ՀՀ օրենքի 3-րդ հոդվածը): Ուստի, տարընթերցումներից խուսափելու համար առաջարկում ենք Համաձայնագրի հայերեն տեքստում վերաբերելի դրույթներում «տեղեկատվություն» բառը փոխարինել «տեղեկություն» բառով՝ համապատասխան թվով և հոլովաձևերով: 
	Ընդունվել է։
[bookmark: _GoBack]Նախագծի հայերեն տեքստում «տեղեկատվություն» բառերը փոխարինվել են «տեղեկություն» բառերով՝ համապատասխան թվով և հոլովաձևերով:

	3. Ֆինանսների նախարարություն
	12.12.2023թ.

	
	№04/5-1/24418

	Նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:
	Ընդունվել է ի գիտություն։

	4. Պաշտպանության նախարարություն
	07.12.2023թ.

	
	№ՊՆ/01/8080

	Նախագծի վերաբերյալ առաջարկություններ և նկատառումներ չունի։
	Ընդունվել է ի գիտություն։


	5. Էկոնոմիկայի նախարարություն
	07.12.2023թ.

	
	№07/23582

	Նախագծի առնչությամբ դիտողություններ և առաջարկություններ չկան:
	Ընդունվել է ի գիտություն։


	6. Ներքին գործերի նախարարություն
	12.12.2023թ.

	
	№ 43/96/149658

	Նախագծի վերաբերյալ ներքին գործերի նախարարությունն առաջարկություններ չունի։
	Ընդունվել է ի գիտություն։

	7. Տարածքային կառավարման և                               ենթակառուցվածքների նախարարություն
	05.12.2023թ.

	
	№ԳՍ//37354

	Նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն




